
1 Tassaluniya
1 Bulus nin, ka-nge Sila ka-nge Timoti, na ne

bikur wabero Tassabinka 2 ka-nge kang nyone
buka ka-ngekti kwama nin ki kom gwam, nawo
nyo dok komti mor dulo nyeu. 3 nyo bulangti
man ki kurongka kabum kwama ben Teebe
nangen kumero bilengke, nangen cwikaro, ka-
nge birum nee, bikwan bwiyer wo kabeu mor
Teluwe be Yeesu kiristi. 4 keb mi bo kwama
cwiyeu, man nyumom con cok kom. 5 wori
fulendo nya bo kumen cikeu kebo ker koni, mor
bikwane, mor yuwa tangbe wucake, ka-nge mor
ciyeka. nyo more kume, ker kumer. 6 kom yilam
nob bitengar nyeb ka-nge wo Teluwe ceu na
wuro kom nyo kere mwor datange ki for neered
fiye yuwa 7 na ciro kom yilam danka cinin gwam
mor makadoniya ka-nge Akaya wo ne bilengkeu.
8 dii kumen ker Teluwe ro ker kwamaro bwiye,
kebo ka makadoniya ka-nge Akaya. nyeu fiye
gwam bilengke kume kwama nineu yakane, na
co nyeu, nyo cwibo nyo tok ka-nge diker. 9 ci ki
bwici cin tok twati bokaka nyo bo kume nen, cin
toki kambo ka yilaken kwama nineu, ka dubom
fulenen, na ko bwanten kwama wo ki dumeu,
ka-nge bilengke. 10 cin toki ki kom cen boka bi
bwecekti dii kwama, wo a kung nubo bwiyameu
wo con Yeesu wo cokbo mor funero bouti yeu.

2
1 dige bwi kom, nyimom yitub mibo boka

nyeko ki menen kebo koni. 2 kom, kom nyimom
kambo ci nekom datange kange birum neri
mwor Almachiya. dige bwiyeu nan makimen
ker kwamaro dotange ducce. 3 dige bwiyeu ker
nyero yake fiye ki wiye kom kebo nubo bwit,
bwentano mwor dwitiri. dii kebo na kani ce.
4 tano nyori kambo kwama ciya ka-nge be. nyila
nebo kero na lume ce, dila nyo yi tok kertiye.
nyo tok kerti kebo na na nubo bilangyo. la nyo
ki na yi bilang kwama. dige bwiyeu co cuwa
neryero tiye. 5 dige bwiyeu nyi Makimenbo lima
yewi, bwentano windi na wuro ki nyome, ka-
nge cungi ki yulang, na wuro kwama co ni nyom
kabe 6 la nyo dobo dwiyingka wi nubo nin kakka
wi kimen kakka nubo ka-nge nin naki nyin cwidi
no nyitin ma nangen ki bi dwiyer nyero wo nyom
ka Almachiya. 7 na curo nyori, nyon dubom bi
dwir nyero tiber kumer na wuro nee ki mare
bi beiyo locenin dangne wi nyo. 8 no nyori nyi
wi ki cwika tiber kumer, kebo ker Almachiya ki
kwaco nyo ma kumen tiye dila ka-nge ner nyero
ki dor kimer, dige bwiyeu ki cwika nyinen. 9 kom
kwa, kebmibo, ki nangen nyero ka-nge dotange
nyeu. kakuk ka-nge kume nyo ma nangenti kati
yilo nyi cub ka-ngen kumem mendo nin nangen.
ki kwama wuro nyi makimen ker kwama tiye.
10 kom nob warkeb, la nyo wo kwama ce, kambo
nyo yii-yim luma ka-nge liyer ka-nge. ka-nge ker
digero bwir wi kumen wuro kom ne bilengke.
11 no nyori kom nyimom kambo nyo mati ka-nge
kom me, kambo tee ka-nge bwe, kambo na wuro
nyo nyi kom kere datenne ka-nge wuro fwetang
kome nyon nyitin kom dige datenne. 12 na kom

ya yambo daten ka-nge kwama, wuro cuwo kom
mwor liyarcer ka-nge duktangka ceko. 13 co diye
bwi nyi bwi kwama nin ti kangka. dige bwiye
ki kwama kom yo ker kwamare wi nubo buro
ka-nge nubo buro kom nuwa, na wuro yeu ker
kwama, wo co kero wuro mannangti kumene
wuro kom ne bilengke 14 na dor ma nangti ki
bi kur kwama wuro Yafudiya ki den bi bwe
kwama kiristi dige bwiyeu kom nuwa dotange
na nawoyeu wi nubo bitinekume, kambo nob
dinglinka. 15 Yafudawa ci twalum teluwe, kiristi
ka-nge tange nin nob duk kume la Yafudawa
tak yuwa ciye, ci mabo kwama nin. diri, ci
kwakangti ka-nge tangenin nubo. 16 cin kwa
kum nyo tokka keret ka-nge nubo kati yilo ci fiye
fuloka na curo nyori kang-kang ci fiya kero bwiti
la ki bwiri funero yilaken dor ciyer. 17 kom nuwa
yitum mibo, nyon malang kimen kwama bidob,
na bilengke ce, kebo mwor nere, nyin ma dige
datene na wuro nya to tikob kumebo tiye. 18 dige
bwiyeu neryer nyi cwi toka kimeboti, mo Bulus
kebo kiristi win la bwekelkele ywa nyo. 19 la nye
fuwor nere kume kabe, kaka kuru kakka yilang
duwe liyare, wi kabum teluwe kiristi ki dige boka
cek? kakka kebo ke kom ka, ka-nge tangnim
nobom? 20 dige biyeu kom ki liyar nyero ka-nge
fuwoka ner neyer.

3
1 Tano nyori, no nyiti dolbo mwiruka, la nyi

to daten nyo tim Atina buridin. 2 co nyo tom
Timoti, ka-nge yii nye ka-nge canga kwama ki ker
Almachiya, na yilam tikabi ka-nge dange ka-nge



1 Tassaluniya 3:3 iv 1 Tassaluniya 3:13

kom fiye bilengke. 3 nyo mayo kati ka-nge tiber
kumer na yarangi ki den dotange, dige biyeu
kom ki bwi kimi kom nyom kambo ci cuwo kome.
4 bilengke, ki kwama nyo wari ka-nge kome,
nyon yikom nyi kino bidom ka-nge dotange. la
nyo tak yilame na wuro kom nyimome. 5 dige
bwiyeu mi dolbo mwirum ka dige bwi mi tom
ki men na kom nyimom fiye bilengke kume
wiye. ka-ngeri bwekelkele boulum kom nure
ka-nge dila dotange beu yilamnyo koni. 6 daten
Timoti na yilau cunga kumek na ci bou nyinen ki
tomange wo limi nyowe dor bilengke kume ka-
nge cwika kume ko cin nyiyo ki ma dige dateneti
doryer, la kom bilang cwika nyekti nawo nyi
cwitoka kume tiye. 7 dige bwiyeu, yitob mibo,
nyin fiya ker kumero fiye kom wiye na bilengke
kume ce dige bwiyeu ki ker bwuwaka ner nyero
ka-nge dotange nye. 8 can neu nyi ki fuloka, no
kom ti ki bi kwandi mwor kwamari. 9 dila buka
ka-nge ko wuni nya ma kwama nin tiye ki den
kumer dige bwiye fuwor ner nyero gwam wo
nyi cikeu wi ka bumkwama ki kom? 10 kume
ka-nge kakuk nyi kwob ki men duloti na nyi to
tikob kimebo. na nyo dim dige kom fiya be mwor
bilengke kume. 11 nyo kwama ka-nge tee ka-nge
bi bwece ka-nge Teluwe be kiristi na bwangten
ki na nye ko fiye ki wiye 12 no nyori Teluwe na
ti dobti kom bwii ki cwika yitub kumebo ka-nge
nubo gwam, na wo nyi ma kumentiye 13 Tano
nyori naco mani nyo tikalinnin mwor nere kume
na yilam kero ke na wo yoryore kabum kwama
ka-nge Teluwe ki kwama ka-nge boka Teluwe
kiristi gwam ka-nge duktange cekko.

4
1 kambo cuwam bwireu, kebmibo nyo ne kom

bikwan ka-nge nyo werang komti mwor tee
kiristi. kambo kiyo kero nyinen kambo yilam
koka mani morece na kom yayam yora ka-nge
kwama, ki nure wuro kom cu, di na kom cu
nyo. 2 dige bwiye kom nyimom kero yii yikome
mwor Teluwe kiristi. 3 nyo co ner kwama
cokum kom, coki kom yilam nure kayaka ka-nge
kayatum. 4 buti kume ki tam wice mwor liyar
ka-nge dugtongka 5 nuwa cinen dotange dige
daten be, nawuro nubo nyombo kwama ki mare
6 ni ka-nge ca mara cabli daka yice, ce ki ker
bilengka dige bwiyeu kwama atinma bwokang
ker dige wuro fiya nubo tiye. nawo ki bwii nyo
werangkome yilo nyi tokker dor cereu. 7 dige
bwiye kwama cuwobo ki ker dwiti la ki ker yim
twai kwama wo dwiti mani ye. 8 Tano nyori
gwam niwo wureri kebo nob kweneb mib dila
kwama niwo neken liyar cere duktangka cekeu
nyo kumen. 9nyo ka-nge cwika yitub kimebo, ka-
nge ni mani cacub kumen mulangkati, la kom ki
bwi kumi kwama nung kumen cwika keb kimeb.
10kwaneri mani, kommati nyo ki den keb kumeb
gwam wo yim maki doniya dila nyo werang
komti yitub mibo, kom nyo nawo ka-nge cubka.
11 kom ma dige datene kom yiken fiye kutan
kom kwa ki kero nyi kome, kom ma nangen ki
kang kumek, kambo nyo yi kom firen bwiyeu.
12 kom mayo na yam kumembo na ma dong-
dong kabum nubo buro nebo bilengke dila atan
yilam kom mani more maka dige kebo na kene.
13nyo cwibo kom yilam manki nur fwetangka, ki

nubo buro dam dume, kati yilo kom dam-dum na
nubo buro nomanki bilengker dige kabe. 14Tano
bi neken bilengkedi kiristi more ciye. 15 dige
bwiye nyi yi kom bo wuro mworker Teluwe, bo
wuro biwarce naweu na yaken di boka Teluwe,
twai mani ba yulum nubo buro dam dometi.
16dige bwiyeu kwama ce ki bwici an bou ki dir ni
tomange dur la nubo bwiyam mwor Almachiya
ci ter kwen kako. 17 la wuro ci dobe wari ka-
nge beu bi kwar cer ciyeu ciyan tuken bo mwor
bilortinim, bi wab kan ka-nge Teluwe mwor dii
kwama na curo nyo ba kutatiye ka-nge wari ka-
nge Teluwe 18 Tano nyori kom ne ki dangne wi
ka-nge keb kime bo nin ki kero buro.

5
1 no woyeu, ki ker kwamawo ka-nge kalewo,

kommani ki cwi dige a mulang kumen tiye 2dige
bwiyeu kom ki bwi kumi kom nyom yora ki
di boka kwama wi nyo na ni kuwe na kume,
3 kambo tok ker yim lumati ka-nge dam narem
ken, di bwaro bou kin diyeman ki kume an yilam
na, nawiye boro, na, nawiye ki fwere man fi
cerka. 4 la kom yi tobmib, ki mani mwor kumta
cili, na kume wuro na bo kimen na ni kuwe.
5 gwam kume kom bi bei filang, ke bibei ka kuke,
nyo kebo bibeikume. 6 nyo kom doredum na
wuro ka-ngembo ki mare tano na curo nyori bi
yim ki bati ka-nge yim fwetangka yora. 7 dige
bwiyeu nubo dadum tiye ki da ki kume nyo
nubo notiyeu ki no ki kume. 8 kaubo bibei ka
kukeu la bi yim yora, nyo bi yo kwor bilengke
ka-nge wo cwi kakko ce na bi ner bero firen dii

kwama. 9 kwama yibo ki na bi to kayaka nercer
la nabi fiya a fuloka ki den Teluwe be kiristi
Almachiya ciya. 10 co niwo bwiya ki den bere,
bwenta bi kwarce kakka bwiyam, bi wari ka-nge
co 11 Tano nyori kom ne dangne ka-nge kebkime
bo nakom cikang buti na wuro kom matiye.
12 nyo kinong komti kebmibo kom ne dur nubo
buro ma nangen tiber kimere, wuro tam ka-nge
kom makumen nangen tiye ki den Teluwe, nubo
buro ki nang kome. 13 nyo konong komti tak,
kom nunga cinen nure kom nung cinen cwika
nyo na dige kendo wuro ci manangtiyeu na kom
yii yim lumam ka-nge ci. 14 nyo maki men dige
datenne ti na kero kom manang cuko macine
neu. tano na curo ki kom matika digero ken
wuro nubo nuwa luma kimen nubo kwarub kom
ci kande ci ka-nge. 15 kom to ka-nge a ya'are
kece nin cile ki cile nyeu kom do bwiti nin
dikero ken na gwamece. 16 Bila-ngi kang-kang
17 Kwob dulo man ki yiloka. 18 Mor diger gwam
nee buka ka-ngek wo co cwika kwama mor
kiristi Yeesu ki kom. 19 Domde yuwa tangbeko
wucake. 20 Cwekangde to'oka dukume. 21 cuwa
digero gwam, ko tam dige yoryore. 22 co-ngum
gwam cile more kume. 23 kwama wo lumace
ca yilam ki kom nubo ken, la gwam kume kom
yilam ki bwiyer kumero, ner kumero bwikume,
na yilam muwerum mwere man ki dwiti kana
ken na boka Teluwe be cuwo kiristi Almachiya.
24 niwo kome ni kendo ken. 25 kebmibbo kom
dulo ki denyer. 26 kom yarum kebkimebo gwam
ka-nge nubo kendo. 27 mi kinong komti ki
den Teluwe kom cuwo bifumer na nubo ceye

gwam ki kwobka dulo 28 dila luma kwama kiristi
Almachiya na yilam wari ka-nge kom.

